VENDIM
Nr.5, daté 16.2.2012

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja Kryetar i Gjykatés Kushtetuese
Vladimir Kristo Anétar i “ “
Xhezair Zaganjori Anétar i “ “
Petrit Plloci Anétar i “ “
Vitore Tusha, Anétare e “ “
Sokol Sadushi* Anétar i “ “
Admir Thanza Anétar i “ “
Altina Xhoxhaj Anétare e “ “
Sokol Berberi Anétar i “ “

me sekretare Enina Mullaj, né daté 15.6.2011, mori né shqyrtim né seancé gjygésore me dyer té
hapura ¢éshtjen nr. 21/4 Akti, gé i pérket:

KERKUES: Unioni i Gjyqtaréve té Shqipérisé, pérfagésuar nga Ervin Metalla dhe Julian Haxhiu, me
autorizim.

SUBJEKTE TE INTERESUARA:

Kuvendi i Republikés sé Shqipérisé, pérfagésuar nga Lulzim Lelgaj dhe Arjeta Cefa, me autorizim.

Keéshilli i Ministrave, Ministria e Drejtésisé, pérfagésuar nga Marsida Xhaferllari, me autorizim.

Keéshilli i Larté i Drejtésisé, né mungesé.

OBJEKTI: Shfugizimi, si i papajtueshém me Kushtetutén, i fjalisé “Né kété rast gjyqtari mund té
transferohet edhe né institucionet e parashikuara né nenin 28/1 té kétij ligji, duke pérfituar pagesén e gjyqtarit”,
si dhe i shprehjes “ose mé té ulét” té nenit 42/1 té ligjit nr.9877, daté 18.2.2008 “Pér organizimin e pushtetit
gjyqgésor né Republikén e Shqipérisé”.

BAZA LIGJORE: Nenet 7, 138, e 147/5 té Kushtetutés sé Republikés sé Shqipérisé.

GIYKATA KUSHTETUESE,

pasi dégjoi relatorin e ¢éshtjes, Sokol Berberin, pérfagésuesin e kérkuesit gé kérkoi pranimin e
kérkesés, pérfagésuesit e subjekteve té interesuara, Kuvendit t€ Republikés sé Shqipérisé, Késhillit té
Ministrave dhe Ministrisé sé Drejtésisé, qé kérkuan rrézimin e kérkesés, dhe bisedoi ¢éshtjen né térési,

VEREN:

I

1. Kuvendi i Republikés sé Shqipérisé (Kuvendi), né datén 18.2.2008, ka miratuar ligjin nr.9877 “Pér
organizimin e pushtetit gjygésor né Republikén e Shqipérisé” (kétu e né vijim referuar si ligji nr.9877/2008).
Né nenin 42/1 té kétij ligji thuhet se: “Pavarésisht nga pika 1 e nenit 21 té kétij ligji, kur njé gjykaté mbyllet
ose numri i gjyqgtaréve zvogélohet, pér shkak té riorganizimit gjygésor, gjyqtari mund té transferohet né njé
gjykaté tjetér té té& njéjtit nivel ose mé té ulét. Né kété rast gjyqtari mund té transferohet edhe né njé nga
institucionet e parashikuara né nenin 28/1 té kétij ligji, duke pérfituar pagén e gjyqtarit”.

2. Kérkuesi i éshté drejtuar Gjykatés Kushtetuese (Gjykata) duke pretenduar se fjalia “Né& kété rast
gjyqtari mund té transferohet edhe né institucionet e parashikuara né nenin 28/1 té kétij ligji, duke pérfituar
pagesén e gjyqtarit™, si dhe shprehja “ose mé té ulét” té nenit 42/1 té ligjit nr.9877/2008 duhet té shfugizohen,
pasi bien né kundérshtim me nenet 7, 138 dhe 147/5 té Kushtetutés.

3. Kérkuesi, né ményré té pérmbledhur, ka parashtruar kéto argumente:

3.1 Si njé element mbrojtés i pavarésisé sé pushtetit gjygésor, palévizshméria e gjyqtarit garantohet
népérmjet pércaktimeve té sakta té mbarimit t& funksionit té gjyqgtarit, si edhe népérmjet kufizimit né ményré

! Gjyqtari Sokol Sadushi ka marré pjesé né seancé, por jo né votim pér arsye t& mbarimit t& mandatit dhe
z8vendésimit té tij.



taksative té rasteve té transferimit té gjyqtaréve. Né nenin 147/5 te Kushtetutés éshté pércaktuar se:
“Transferimi i gjyqgtaréve nuk mund té béhet pa pélgimin e tyre, pérve¢ kur kété e diktojné nevojat e
riorganizimit te sistemit gjygésor”;

3.2 Fjalia “Né kété rast gjyqgtari mund té transferohet edhe né institucionet e parashikuara né nenin
28/1 té kétij ligji, duke pérfituar pagesén e gjyqtarit”, né nenin 42/1 té ligjit nr. 9877/2008 nénkupton se,
gjyqtari transferohet pa pélgimin e tij né strukturat e Ministrisé sé Drejtésisé, té administratés sé Késhillit té
Larté té Drejtésisé, ndihmés ligjor ose késhilltar i gjyqgtarit té Gjykatés Kushtetuese, té Gjykatés sé Larté dhe té
gjykatés sé apelit, prokuror, pedagog ose drejtor né Shkollén e Magjistraturés. Ky formulim i ligjit bie ndesh
me nenin 7 dhe nenin 147/5 té Kushtetutés. Parimi i ndarjes sé pushteteve do ta humbiste kuptimin e tij né rast
té lejimit té transferimit té njerézve gé punojné né njérin pushtet tek tjetri.

3.3 Gjyqtari i transferuar né institucionet jashté pushtetit gjygésor mund té béhet objekt i masave
disiplinore té cilat jané né ekskluzivitet té titullarit t& institucionit. Pér rrjedhojé, cenohet garantimi i
palévizshmérisé sé gjyqtarit.

3.4 Pércaktimi i dhéné né nenin 42/1 té ligjit nr. 9877/2008, pér transferimin e gjyqtarit né njé gjykaté
mé té ulét, sjell automatikisht uljen né detyré, karrieré dhe pagé té gjyqtarit gé emérohet né njé gjykaté mé té
ulét. Paprekshméria e pagés sé gjyqtarit éshté pércaktuar né nenin 138 té Kushtetutés, ku thuhet: “Koha e
géndrimit té gjyqtarit né detyré nuk mund té kufizohet, paga dhe pérfitimet e tjera né detyré nuk mund té ulen”.
Késhtu gé transferimi i gjyqtarit né njé gjykaté mé té ulét, né rast té riorganizimit t€ pushtetit gjygésor, nuk e
pérmbush kriterin e ligjshmérisé té pércaktuar né nenin 147/5 té Kushtetutés.

3.5 Né pikén 3.4 té Kartés Evropiane mbi Statusin e Gjyqtaréve éshté pércaktuar se: “Njé gjyqtar/e gé
ushtron kété funksion nuk mund, né parim, té caktohet né njé pozité gjygésore tjetér ose té caktohet diku tjetér,
madje as népérmjet ngritjes né pozité, pa dhéné lirisht pélgimin e tij/saj. Pérjashtim nga ky parim, lejohet
vetém né rastin kur transferimi parashikohet dhe éshté shprehur si sanksion disiplinor, né rastin e njé
ndryshimi té ligjshém té sistemit gjyqgésor dhe né rastin e njé caktimi té pérkohshém pér té pérforcuar njé
gjykaté fginje, me kohézgjatje maksimale té kétij caktimi t& kufizuar rigorozisht me ligj”.

4. Subjekti i interesuar, Kuvendi, ka kundérshtuar si vijon:

4.1 Dispozitat e ligjit objekt shqyrtimi jané né pérputhje t€ ploté dhe né harmoni me Kushtetutén e
Shqipérisé. Veté Kushtetuta né nenin 147/5 parashikon, si rast pérjashtimor, transferimin pa pélgim té
gjyqtarit, kur kété e diktojné nevojat e organizimit té sistemit gjygésor.

4.2 Transferimi i gjyqtarit né institucione té tjera jashté sistemit gjyqgésor, sipas nenit 28 té ligjit nr.
9877/2008 béhet né pérputhje me njé séré garancish si¢ jané pélgimi i gjygtarit, koha e kufizuar e géndrimit,
kthimi né vendin e méparshém té punés dhe trajtimi financiar.

4.3 Formulimi i nenit 42/1 té ligjit nr.9877/2008 nuk cenon nenet 7 dhe 147 té Kushtetutés.

4.4 Ligji, nr.9877/2008, né funksion té nenit 147/5 té Kushtetutés, parashikon njé séré garancish pér
rastet kur gjyqtari transferohet jashté sistemit gjygésor.

4.5 Transferimi né njé gjykaté mé té ulét nuk cenon statusin e gjyqtarit.

5. Subjektet e interesuara, Késhilli i Ministrave dhe Ministria e Drejtésisé, kané parashtruar
bashkérisht pretendimet e tyre si vijon:

5.1 Kérkuesi e ka paraqgitur kérkesén jashté afatit ligjor 3-vjecar té pércaktuar né nenin 50 té ligjit
nr.8577, daté 10.2.2000 “Pér organizimin dhe funksionimin e Gjykatés Kushtetuese té Republikés sé
Shqipérisé”.

5.2 Kérkuesi nuk legjitimohet né lidhje me kérkimin pér antikushtetutshméri té dispozitave té nenit
42/1 t& ligjit nr.9877/2008.

5.3 Nuk jemi pérpara cenimit té pavarésisé sé pushtetit gjygésor.

5.4 Transferimi i gjyqtarit, si¢c parashikohet nga dispozitat gé& kundérshtohen, éshté né pérputhje me
Kushtetutén dhe garanton statusin e gjyqtarit.

5.5 Transferimi i gjyqtarit né njé gjykaté mé té ulét béhet pér njé shkak té parashikuar nga Kushtetuta
dhe lidhet me miréfunksionimin e sistemit gjygésor, duke garantuar né kété ményré interesin publik.

5.6 Parimi i ndarjes sé pushteteve nuk cenohet nga transferimi i gjyqtarit né njé nga institucionet e
parashikuara né nenin 28/1 té ligjit nr. 9877/2008.



Pér legjitimimin e kérkuesit

6. Subjektet e interesuara, Ministria e Drejtésisé dhe Késhilli i Ministrave, kané ngritur pretendimin se
kérkuesi nuk legjitimohet nga piképamja formale, pér arsye té dekadencés sé afatit pér té paragitur kérkesén
(ratione temporis). Pérvec késaj, kéto subjekte té interesuara pretendojné se kérkuesi nuk legjitimohet, as né
aspektin substancial (ratione materiae), pér t’iu drejtuar Gjykatés né lidhje me kérkimin pér
antikushtetutshméri té neneve pérkatése, objekt i kétij kontrolli kushtetues.

7. Céshtjen e legjitimimit (locus standi) Gjykata e ka vlerésuar si njé ndér aspektet kryesore gé lidhen
me inicimin e njé procesi kushtetues. Né gjykime té kontrollit t¢ kushtetutshmérisé sé normés, subjektet
iniciues, gé parashikohen né nenin 134, pika 2 té Kushtetutés sé Republikés sé Shqipérisé, kané detyrimin pér
té provuar lidhjen e domosdoshme gé duhet té ekzistojé ndérmjet veprimtarisé ligjore gé ato kryejné dhe
céshtjes kushtetuese té ngritur. Shogatat, né cilésiné e “organizatave té tjera”, jané té specifikuara né nenin
134, pika 1, shkronja “f” té Kushtetutés, si njé ndér subjektet gé ushtrojné né ményré té kushtézuar té drejtén
pér t’iu drejtuar Gjykatés, duke pasur legjitimitet kushtetues vetém pér céshtjet gé lidhen me interesat e tyre.
Né kuptimin kushtetues dhe ligjor, shogatat paragiten si bashkime vullnetare té shtetasve mbi bazén e ideve,
bindjeve, piképamjeve e interesave té pérbashkéta (shih vendimet nr. 11, daté 6.4.2010 dhe nr. 35, daté
10.10.2007 té Gjykatés Kushtetuese).

8. Shogatat duhet té¢ provojné lidhjen e drejtpérdrejté midis misionit pér té cilin jané krijuar apo
veprimtarisé gé ato kryejné dhe pasojave gé rrjedhin nga dispozitat, qé kérkojné té shpallen si té papajtueshme
me Kushtetutén (shih vendimet nr.4, daté 23.2.2011; nr.9, daté 23.3.2010; nr.4, daté 12.2.2010; nr. 17, daté
25.7.2008; nr. 9, daté 19.3.2008 té Gjykatés Kushtetuese).

9. Gjykata éshté shprehur se vlerésimi nése njé organizaté ka ose jo mjaftueshém interes, béhet rast
pas rasti, né varési té rrethanave té ¢do céshtjeje té vecanté. Organizata qé vé né lévizje Gjykatén duhet té
provojé se né ¢faré ményre ajo mund té preket né njé aspekt té situatés sé saj, pra duhet té€ provojé lidhjen e
drejtpérdrejté dhe té individualizuar gé ekziston midis situatés sé saj dhe normés gé kundérshton. Interesi pér té
vepruar duhet té jeté i sigurt, i drejtpérdrejté dhe vetjak. Ky interes konsiston tek e drejta e shkelur, tek démi
real ose potencial dhe jo te premisat teorike mbi antikushtetutshmériné e normés qé ka sjellé kété cenim té
interesit (shih vendimet nr. 43, daté 6.10.2011; nr. 4, daté 23.2.2011; nr. 16, daté 25.7.2008 té Gjykatés
Kushtetuese).

10. N& ¢éshtjen né shgyrtim, Gjykata konstaton se kérkuesi legjitimohet ratione personae né kuptim té
rregullimit té parashikuar nga neni 134, pika 1, shkronja “f” i Kushtetutés dhe neni 49, pika 2 i ligjit nr.8577,
daté 10.2.2000, “Pér organizimin dhe funksionimin e Gjykatés Kushtetuese té Republikés sé& Shqipérisé”.
Unioni i Gjyqgtaréve té Shqipérisé éshté njé subjekt juridik i regjistruar né Gjykatén e Rrethit Gjygésor Tirané
me vendimin nr.2171, daté 4.2.2008. Né statutin e Shoqatés, neni 1, parashikohet: “Unioni i Gjyqtaréve té
Shqipérisé éshté njé organizaté jofitimprurése, vullnetare, e pavarur, profesionale e cila bashkon gjygtaré
shqgiptaré dhe kontribuon né mbrojtjen e interesave té tyre profesionale, shogérore, intelektuale, materiale, si
dhe né forcimin e njé imazhi publik pozitiv pér gjykatat shqgiptare”. Si¢ rezulton edhe nga vendimi pér
regjistrimin si person juridik, anétarét e shogatés jané gjyqtaré té té gjitha shkalléve té gjygésorit té
juridiksionit té zakonshém. Neni 8 i statutit, parashikon se *“...duke bashkuar gjyqtarét, shogata ka pér géllim
té ndihmojé né mbrojtjen e interesave té tyre ...; té forcojé pavarésiné e pushtetit gjygésor, si dhe té pérsosé
dhe konsolidojé pozitén e balancuar té pushtetit gjygésor né raport me pushtetin legjislativ dhe até ekzekutiv”.
Né kéto kushte, Unioni i Gjyqtaréve té Shqipérisé pérfshihet né rrethin e subjekteve té pércaktuara né nenin
134, pika 1, shkronja “f” t& Kushtetutés, pasi éshté krijuar si shogaté dhe gézon personalitet juridik né
pérputhje me kérkesat e ligjit.

11. Nga sa mé sipér, Gjykata vleréson se, bazuar né statutin, aktin e themelimit dhe natyrén e
veprimtarisé sé shogatés, provohet lidhja e drejtpérdrejté midis veprimtarisé ligjore pér té cilén ajo éshté
krijuar dhe ¢éshtjes kushtetuese té pretenduar prej saj. Né kéto rrethana, Gjykata ¢mon se kérkuesi
legjitimohet pér vénien né lévizje té Gjykatés né funksion té kontrollit kushtetues té dispozitave ligjore, objekt
shgyrtimi. Edhe pér sa i pérket legjitimimit ratione temporis, Gjykata konstaton se kérkuesi e ka paragitur
kérkesén né pérputhje me afatet kohore té pércaktuara né nenin 50 té ligjit nr.8577, daté 10.2.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”.

12. Pér rrjedhojé, pretendimi i pérfagésuesve té subjekteve té interesuara, Ministria e Drejtésisé dhe
Késhilli i Ministrave, né lidhje me legjitimimin e kérkuesit éshté i pabazuar.



A. Pér pretendimin e papajtueshmérisé me Kushtetutén té fjalisé “Né kété rast gjyqtari mund té
transferohet edhe né institucionet e parashikuara né nenin 28/1 té kétij ligji, duke pérfituar pagesén e
gjygtarit™, né nenin 42/1 té ligjit nr. 9877/2008

13. Kérkuesi pretendon se fjalia “Né kété rast gjyqtari mund té transferohet edhe né institucionet e
parashikuara né nenin 28/1 té kétij ligji, duke pérfituar pagesén e gjygtarit”, né nenin 42/1 té ligjit
nr.9877/2008 nénkupton se gjyqtari transferohet pa pélgimin e tij né institucionet e parashikuara nga ligji. Kjo,
sipas kérkuesit, bie ndesh me parimin e palévizshmérisé sé gjyqgtarit, dhe parimin e ndarjes sé pushteteve, si¢
jané parashikuar, pérkatésisht né nenin 147/5 dhe nenin 7 té Kushtetutés.

14. Neni 147/5 i Kushtetutés parashikon se: “Transferimi i gjygtaréve nuk mund té béhet pa pélgimin e
tyre, pérvec kur kété e diktojné nevojat e riorganizimit te sistemit gjygésor”. Ndérsa neni 7 i Kushtetutés
sanksionon se: “Sistemi i geverisjes né Republikén e Shqipérisé bazohet né ndarjen dhe balancimin ndérmjet
pushteteve ligjvénés, ekzekutiv dhe gjygésor”.

15. Né véshtrim té nenit 7 té Kushtetutés pushteti ligjvénés, ekzekutiv dhe gjygésor jané té ndaré,
efektivisht té pavarur dhe té balancuar midis tyre. Ndonése renditen njéri pas tjetrit, tri pushtetet e pérmendur
nuk géndrojné né varési hierarkike nga njéri-tjetri dhe as nuk dominojné apo i nénshtrohen ndikimeve
reciproke extraligjore (shih vendimet nr.11, daté 6.4.2010 dhe nr.19, daté 3.5.2007 té Gjykatés Kushtetuese).

16. Né nenin 145/1 té Kushtetutés parashikohet se: “Gjyqtarét jané té pavarur dhe u nénshtrohen
vetém Kushtetutés dhe ligjeve”. Pavarésia e gjyqtaréve dhe gjykatave éshté njé element thelbésor i shtetit té sé
drejtés. Gjykata ka theksuar se parimi i pavarésisé, i deklaruar né disa dispozita té Kushtetutés, kérkon, né
radhé té paré, gé gjyqtarét dhe gjykatat, ndérsa japin drejtési, t’u nénshtrohen vetém Kushtetutés dhe ligjeve.
Ata duhet té jené té paanshém dhe objektivé né gjykimin e ¢éshtjeve (shih vendimin e Gjykatés Kushtetuese nr.
19, daté 3.5.2007). Gjykatat kané té drejtén ekskluzive pér funksionin e dhénies sé drejtésisé. Asnjé institucion
tjetér shtetéror apo zyrtar publik, pérvec gjykatave té pavarura, nuk mund ta ushtrojé kété funksion. Ky
funksion i gjykatave pércakton vendin e gjygésorit né sistemin e institucioneve té pushtetit shtetéror dhe
statusin e gjyqtaréve (shih vendimin nr.11, daté 6.4.2010 dhe nr.11, daté 2.4.2008 té Gjykatés Kushtetuese).

17. Né vlerésimin e Gjykatés, pavarésia e gjygésorit kuptohet si pavarési substanciale, gé do té thoté
“liri e gjykatave pér té dhéné vendime, té cilat nuk bazohen né interesat e ndonjé dege tjetér té pushtetit”;
pavarési strukturale gé lidhet me parashikimin né Kushtetuté apo né ligj té ekzistencés sé institucionit, té
ményrés sé formimit t€ pérbérjes sé tij; pavarési organizative gé pérfshin strukturimin e brendshém
administrativ té gjykatave; pavarési financiare gé nénkupton autonomi né hartimin e buxhetit nga veté
institucioni dhe miratimin nga legjislativi, si njé z& i vecanté i buxhetit té shtetit, fonde té pérshtatshme e té
mjaftueshme pér té realizuar géllimin dhe detyrat e institucionit e sovranitet né lidhje me administrimin e
fondeve té akorduara; si dhe pavarési personale, gé kérkon emérim né bazé té kritereve objektive, imunitet,
garanci ekonomike, garanci pér karrierén, sistem té transferimit dhe njé sistem disiplinor (shih vendimin nr.11,
daté 6.4.2010 té Gjykatés Kushtetuese).

18. Né funksion té garantimit té pavarésisé sé pushtetit gjygésor duhet té jeté edhe statusi ligjor i
gjyqtaréve. Garancité kushtetuese pér statusin e gjyqtarit lidhen kryesisht me emérimin, paprekshmériné dhe
palévizshmériné e tyre nga detyra pa shkage té pérligjura, me mosndjekjen e tyre penalisht pa pélgimin e
KLD-sé dhe disiplinarisht pa vendim té motivuar t¢ KLD-sé, si dhe me garancité financiare. Vlerésimi i
sistemit té garancive dhe pavarésia e gjyqtaréve jané ngushtésisht té ndérlidhura ndérmjet tyre (shih vendimet e
Gjykatés Kushtetuese nr.26, daté 24.7.2009; nr.11, daté 024.2008; nr.11, daté 27.5.2004).

19. Sipas nenit 147/5 t& Kushtetutés, transferimi i gjyqtaréve nuk mund té béhet pa pélgimin e tyre,
pérvec kur kété e diktojné nevojat e riorganizimit té sistemit gjygésor. Nisur nga ky formulim i dispozités
kushtetuese, Gjykata konstaton se konsensusi i gjyqtarit pér transferimin e tij éshté njé garanci kushtetuese né
funksion té ruajtjes sé principit té palévizshmérisé sé gjyqtarit. Garancité kushtetuese gé lidhen me
palévizshmériné e gjyqtaréve, si dhe me paprekshmériné e pagés e té pérfitimeve té tjera, pér shkak té
funksionit, kané ndikimin e tyre gé gjyqtari té ushtrojé funksionin e tij né ményré té pavarur (shih vendimin nr.
11, daté 2.4.2008 té Gjykatés Kushtetuese).

20. Né rastin konkret, rregullimi i nenit 42/1 té ligjit nr.9877/2008 parashikon, inter alia, se né rastet e
riorganizimit té sistemit gjygésor gjyqgtari mund té transferohet edhe né institucionet e parashikuara né nenin
28/1 té ligjit duke pérfituar pagén e gjyqtarit. Neni 28/1 i ligjit nr.9877/2008 parashikon se: “gjyqtarét, me



kérkesé té institucioneve e pélgimin e tyre, si dhe me vendim té Késhillit t¢ Larté té Drejtésisé, mund té
shérbejné pér njé afat deri né 3 vjet né strukturat e Ministrisé sé Drejtésisé, t& administratés sé¢ Késhillit té
Larté té Drejtésisé, ndihmés ligjor ose késhilltar t€ Gjykatés Kushtetuese, té Gjykatés sé Larté dhe té Gjykatés
sé Apelit, prokuror, pedagog ose drejtor né Shkollén e Magjistraturés. Né pérfundim té kétij afati gjyqtarét
kthehen né vendin e méparshém té punés™.

21. Gjykata vleréson se, né rastin né shqyrtim, mund té aplikohet njé interpretim pajtues i ligjit té
kundérshtuar. Ky interpretim é&shté i mundur kur njé ligj apo dispozité ligjore mund té interpretohet né mé
shumé se njé ményré, njéra nga té cilat éshté né pajtim me Kushtetutén. Pér kété géllim Gjykata do té béjé njé
interpretim sistematik té dispozitave ligjore té nenit 42/1 dhe nenit 28/1 té ligjit nr. 9877/2008.

22. Duke analizuar dispozitén e nenit 28/1 té ligjit nr.9877/2008, Gjykata véren se transferimi jashté
sistemit gjygésor, né institucionet pérkatése té parashikuara né kété nen, béhet me konsensusin e gjyqtarit, né
respekt té standardit kushtetues té dhénies sé pélgimit, si¢ éshté pércaktuar né nenin 147/5 té Kushtetutés.
Sipas nenit 42/1 té ligjit nr. 9877/2008, gjygtari mund té transferohet jashté sistemit gjygésor, né institucionet e
parashikuara né nenin 28/1 té po kétij ligji, edhe né rastet e riorganizimit gjygésor, duke pérfituar pagén e
gjyqtarit. Nisur nga térésia e kétyre dispozitave si dhe nga géllimi (ratio legis) i ligjit 9877/2008, Gjykata
vleréson se transferimi i gjygtarit né institucionet e parashikuara né nenin 28/1, né rastet e riorganizimit
gjygésor, béhet me pélgimin e tij dhe duke ruajtur pagén e gjyqtarit. Né vlerésimin e Gjykatés, dispozitat e
neneve 42/1 dhe 28/1 té ligjit 9877/2008, té para né harmoni me njéra-tjetrén, respektojné garancité
kushtetuese té dhénies sé pélgimit dhe té ruajtjes sé pagés sé gjyqtarit, né pérputhje me dispozitat kushtetuese.

23. Kérkuesi ka pretenduar gjithashtu se parimi i ndarjes sé pushteteve do ta humbiste kuptimin e tij
né rast té lejimit té transferimit té njerézve gé punojné né njérin pushtet tek tjetri. Gjykata né jurisprudencén e
saj ka ritheksuar se parimi i ndarjes sé pushteteve, i sanksionuar né nenin 7 té Kushtetutés, nénkupton se
ligjvénési, ekzekutivi dhe gjyqgésori jané té ndaré, efektivisht té pavarur dhe me njé balancé ndérmjet tyre. Cdo
institucion i njé pushteti gézon kompetenca sipas kétij géllimi. Pérmbajtja konkrete e kétyre kompetencave
varet nga fakti se cilit pushtet i pérket ky institucion, nga vendi i tij midis institucioneve té tjera, si dhe nga
raportet e fugive té tij me ato té institucioneve té pushtetit shtetéror. Né pérputhje me funksionet e ngarkuara
nga Kushtetuta, secili prej tyre éshté i pajisur me pushtet t€ mjaftueshém, gjé gé i jep mundésiné té marré
vendime né ményré té liré e t& pavarur (shih vendimet nr.29, daté 31.5.2010 dhe nr.25, daté 5.12.2008 té
Gjykatés Kushtetuese).

24. Neé céshtjen konkrete, Gjykata vleréson se transferimi i gjyqtaréve né funksione jashté sistemit
gjygésor, né kuptim té ligjit 9788/2008, béhet né respektim té disa garancive gé jané: a) dhénia e pélgimit; b)
ruajtja e pagés sé gjyqgtarit; c) kohézgjatja e kufizuar e transferimit (3 vjet); dhe d) rikthimi né detyrén e
méparshme pas mbarimit té afatit 3-vjecar. Pér mé tepér Gjykata e ¢mon transferimin e gjygtaréve né
funksione jashté sistemit gjyqgésor, né interes t€ administrimit té drejtésisé dhe si njé pasurim té eksperiencés
profesionale té gjyqtarit. Né kété kontekst, ushtrimi nga ana e gjyqtarit i funksioneve jashté pushtetit gjygésor
duhet té shihet si njé vlerésim i kontributit profesional qé veté pushteti gjygésor mund t’i ofrojé institucioneve
shtetérore.

25. Bazuar né cka éshté arsyetuar mé sipér, Gjykata arrin né pérfundimin se ligji i kundérshtuar éshté
kushtetues, sipas interpretimit t& mésipérm.

26. Si rrjedhojé, Gjykata vleréson se ligji i kundérshtuar nuk cenon nenet 7 dhe 147/5 té Kushtetutés.

B. Pér pretendimin e papajtueshmérisé me Kushtetutén té shprehjes “ose mé té ulét™ té nenit 42/1 té
ligjit nr. 9877/2008

27. Kérkuesi ka pretenduar se transferimi i gjyqtarit né njé gjykaté mé té ulét, né rast té riorganizimit
té pushtetit gjygésor, cenon nenin 138 té Kushtetutés né lidhje me paprekshméringé e pagés dhe nuk e pérmbush
kriterin e ligjshmérisé té pércaktuar né nenin 147/5 té Kushtetutés.

28. Gjykata gjaté votimit té ¢éshtjes mbi kéto pretendime, pér arsye se votat u ndané né ményré té
barabarté®, nuk arriti shumicén e té gjithé anétaréve té saj, té kérkuar nga neni 133/2 i Kushtetutés dhe neni
72/1 i ligjit nr.8577, daté 10.2.2000 “Pér organizimin dhe funksionimin e Gjykatés Kushtetuese té Republikés
sé Shqipérisé”. Né kéto kushte, Gjykata, né bazé té nenit 74 té ligjit nr.8577, daté 10.2.2000 *“Pér organizimin
dhe funksionimin e Gjykatés Kushtetuese té Republikés sé Shqipérisé”, ka konkluduar se ky pretendim i

2 \/otuan pér pranimin: Bashkim Dedja; Petrit Plloci; Sokol Berberi; Admir Thanza. Votuan pér rrézimin: Vladimir
Kristo; Xhezair Zaganjori; Vitore Tusha; Altina Xhoxhaj.



kérkuesit duhet té refuzohet.
PER KETO ARSYE,

Gjykata Kushtetuese e Republikés sé Shqipérisé, né mbéshtetje té nenit 131, germa “a” dhe nenit 134,
pika 1, germa “f” té€ Kushtetutés; neneve 72 dhe 74 té ligjit nr. 8577, daté 10.02.2000 “Pér organizimin dhe
funksionimin e Gjykatés Kushtetuese t& Republikés sé Shqipérisé”, me shumicé votash,

VENDOSI:

- Rrézimin e kérkesés.

- Refuzimin e pretendimit pér papajtueshméri me Kushtetutén té shprehjes “ose mé té ulét” té nenit
42/1 té ligjit nr.9877, daté 18.2.2008 “Pér organizimin e pushtetit gjygésor né Republikén e Shqipérisé”.

Ky vendim éshté pérfundimtar, i formés sé preré dhe hyn né fugi ditén e botimit né Fletoren Zyrtare.

Anétaré pro: Xhezair Zaganjori, Vladimir Kristo, Admir Thanza, Vitore Tusha, Altina Xhoxhaj.
Anétaré kundér: Bashkim Dedja (kryetar), Petrit Pllogi, Sokol Berberi.

MENDIM PAKICE

1. Pér arsye se nuk ndajmé té njéjtin géndrim me shumicén, pér sa i takon rrézimit té kérkesés sé
paragitur nga Unioni i Gjyqtaréve té Shqipérisé, e gmojmé té réndésishme té shprehemi me mendim pakice. Né
rastin konkret, kérkuesi ka pretenduar se fjalia “Né kété rast gjyqgtari mund té transferohet edhe né institucionet
e parashikuara né nenin 28/1 té kétij ligji, duke pérfituar pagesén e gjyqtarit”, né nenin 42/1 té ligjit nr. 9877
“Pér organizimin e pushtetit gjygésor né Republikén e Shqipérisé”, daté 18.2.2008 (ligji 9877/2008) nénkupton
se gjyqtari transferohet pa pélgimin e tij, duke shkelur késhtu nenin 7 dhe 147/5 té Kushtetutés. Shumica,
népérmjet arsyetimit té saj, ka béré njé interpretim pajtues té dispozitave té ligjit t¢ kundérshtuar duke arritur
né konkluzionin se, transferimi i gjyqtarit, né rastet e riorganizimit gjygésor né institucionet e parashikuara nga
neni 28/1, respekton garancité kushtetuese té dhénies sé pélgimit dhe té ruajtjes sé pagés sé gjyqtarit, ndaj nuk
jemi pérpara cenimit té nenit 7 dhe 147/5 té Kushtetutés.

2. Nuk pajtohemi me kété géndrim té shumicés pér arsyet gé do té parashtrojmé mé hollésisht né
vijim.

3. Gjykata Kushtetuese (Gjykata) ka theksuar né jurisprudencén e saj se parimi i pavarésisé sé
gjyqgésorit pérfshin njé gamé té gjeré aspektesh, té cilat, t& marra sé bashku, krijojné kushtet e nevojshme gé
gjykatat té pérmbushin rolin dhe detyrat e tyre, vecanérisht né fushén e mbrojtjes sé té drejtave té njeriut.
Garancité kushtetuese gé lidhen me palévizshmériné e gjyqtaréve, si dhe me paprekshmériné e pagés e té
pérfitimeve té tjera, pér shkak té funksionit, kané ndikimin e tyre qé gjyqtari té ushtrojé funksionin e tij né
ményré té pavarur. Siguria né lidhje me pagén dhe me ushtrimin e géndrueshém té detyrés krijojné kushtet e
nevojshme qé gjyqgtarét té zbatojné ligjin né ményré té drejté e t€ paanshme (shih vendimin nr. 11, daté
2.4.2008 té Gjykatés Kushtetuese). Né kuadrin e parimit té kontrollit dhe balancés ndérmjet pushteteve, varésia
absolute e gjyqtarit ndaj ligjit éshté kushti dhe legjitimimi i késaj pavarésie (shih vendimin nr. 20, daté
9.7.2009 té Gjykatés Kushtetuese).

4. Sipas nenit 147/5 té Kushtetutés transferimi i gjygtaréve nuk mund té béhet pa pélgimin e tyre,
pérvec kur kété e diktojné nevojat e riorganizimit té sistemit gjygésor. Nisur nga interpretimi sistematik i késaj
dispozite, arrihet né konkluzionin se pélgimi i gjyqtarit pér transferimin e tij éshté njé garanci kushtetuese pér
ruajtjen e parimit t€ palévizshmérisé sé gjyqtarit, duke gené se transferimi pa pélgim éshté parashikuar si
pérjashtim vetém né rastet e riorganizimit té sistemit gjygésor.

5. Ligji i kundérshtuar, né nenin 20, parashikon se gjyqtari nuk mund té lévizé nga detyra, pérvec
rasteve kur: a) jep doréhegjen; b) mbush moshén 65 vjeg, té daljes né pension; ¢) dénohet me vendim gjygésor
té formés sé preré pér kryerjen e njé krimi; ¢) shkarkohet nga detyra. Né nenin 21/1, né ményré identike me



nenin 147/5 té Kushtetutés, parashikohet se transferimi i gjyqgtaréve nuk mund té béhet pa pélgimin e tyre,
pérvec se kur kété e diktojné nevojat e riorganizimit té sistemit gjygésor. Ndérsa neni 42/1 shkon mé tej, duke
parashikuar se, pavarésisht nga neni 21/1, kur njé gjykaté mbyllet ose numri i gjygtaréve zvogélohet, pér shkak
té riorganizimit gjyqgésor, gjyqgtari mund té transferohet né njé gjykaté tjetér té té njéjtit nivel ose mé té ulét ose
mund té transferohet edhe né institucionet e parashikuara né nenin 28/1 té kétij ligji®, duke pérfituar pagén e
gjyqtarit.

6. Pérderisa si Kushtetuta, ashtu edhe ligji nr. 9877/2008 parashikojné transferimin e gjyqgtaréve pa
pélgim né rastet e riorganizimit gjygésor, pakica thekson se duhet t’i kushtohet réndési e vecanté garancive gé
ligji u ofron gjyqtaréve né kéto lloj rastesh. Mosparashikimi i dhénies sé pélgimit duhet té shogérohet me disa
garanci ligjore, pérndryshe pérbén njé cenim té statusit té gjyqtarit.

7. Edhe Karta Europiane pér Statusin e Gjyqgtaréve, duke véné theksin tek réndésia e dhénies sé
pélgimit, parashikon ndér té tjera se njé gjyqtar gé ushtron funksionin né njé gjykaté nuk mundet né parim té
caktohet né njé tjetér zyré gjygésore, madje as népérmjet ngritjes né detyré, pa dhéné lirisht pélgimin e tij.
Pérjashtim nga ky rregull lejohet vetém né rastet kur transferimi parashikohet dhe éshté shprehur si sanksion
disiplinor, né rastet e njé ndryshimi té ligjshém té sistemit gjygésor dhe né rastet e caktimit té€ pérkohshém té
gjyqtarit pér té pérforcuar njé gjykaté fginje me kohézgjatje maksimale té pércaktuar rigorozisht nga ligji, pa
cenuar aplikimin e dispozités sé paragrafit 1.4 (shih paragrafin 3.4 té Kartés®). Sipas kétij té fundit “ligji i jep
mundésiné c¢do gjyqtari, i cili mendon se té drejtat e tij sipas kétij ligji apo pérgjithésisht pavarésia e tij
cenohet, t’i drejtohet njé autoriteti té pavarur gé disponon mjetet efektive pér vendosjen né vend té sé drejtés sé
shkelur. Raporti shpjegues i Kartés shprehet se né rast transferimi pa pélgim té gjyqgtarit, pér shkak té
ndjeshmérisé sé kétij problemi, theksohet se sipas paragrafit 1.4 gjyqgtari ka té drejtén e apelit pérpara njé
autoriteti té pavarur i cili heton mbi ligjshméring e transferimit®.

8. Né véshtrim té nenit 42/1 té ligjit nr. 9877/2008, supra, pakica véren se kjo dispozité parashikon tri
lloje transferimesh né rastet e riorganizimit gjygésor: a) transferim né njé gjykaté tjetér té té njéjtit nivel; b)
transferim né njé gjykaté té njé niveli mé té ulét; c) transferim né institucionet e parashikuara né nenin 28/1 té
ligjit (jashté sistemit gjygésor). Duke pasur parasysh se objekt i késaj pakice éshté transferimi i gjyqtaréve
jashté sistemit gjyqgésor, edhe argumentet vijuese do t’i referohen kétij lloj transferimi.

9. Sé pari, né vlerésimin e pakicés, nga pérmbajtja e nenit 42/1 nuk rezulton e garté nése transferimi
né pozicione jashté sistemit gjygésor béhet kur nuk éshté i mundur sistemimi né njé gjykaté té té njéjtit nivel
ose mé té ulét apo gjyqtari mund té zgjedhé midis transferimit brenda pushtetit gjyqgésor (gjykaté e té njéjtit
nivel ose mé e ulét) dhe njé pozicioni jashté pushtetit gjygésor. Sé dyti, pakica, bazuar né interpretimin
sistematik dhe logjik té késaj dispozite, né ndryshim nga géndrimi i shumicés, cmon se pér transferimet jashté
sistemit gjyqgésor pér arsye riorganizimi, nuk kérkohet konsensusi i gjyqtarit. Gjyqtari éshté i detyruar té
transferohet né pozicionet gé parashikon neni 42/1 dhe kjo pérforcohet akoma mé tepér nga leximi i paragrafit
3 té nenit 42, ku thuhet shprehimisht se “né rast se transferimi, sipas pikés 1 té kétij neni, refuzohet...(...),
atéheré gjyqtari shkarkohet nga detyra”. Mbi bazén e késaj linje arsyetimi pakica nuk éshté dakord me
interpretimin pajtues té€ shumicés se transferimi jashté sistemit gjygésor né rastet e parashikuara nga neni 42/1
béhet me pélgimin e gjyqtarit, né véshtrim pajtues me nenin 28/1.

10. Pér té konkretizuar kété géndrim pakica sjell né vémendje se ligji 9877/2008 parashikon dy lloje
transferimesh té gjyqtarit jashté sistemit gjyqésor, té dallueshme nga njéra tjetra: sipas nenit 28/1 “gjyqtarét,
me kérkesé té institucioneve e pélgimin e tyre, si dhe me vendim té Késhillit t& Larté té Drejtésisé, mund té
shérbejné pér njé afat deri né 3 vjet né strukturat e Ministrisé sé Drejtésisé, t& administratés sé Késhillit té
Larté té Drejtésisé, ndihmés ligjor ose késhilltar t€ Gjykatés Kushtetuese, té Gjykatés sé Larté dhe té Gjykatés
sé Apelit, prokuror, pedagog ose drejtor né Shkollén e Magjistraturés. Né pérfundim té kétij afati gjyqtarét
kthehen né vendin e méparshém té punés. Trajtimi financiar i gjyqtaréve gjaté késaj periudhe béhet nga
institucionet pérkatése duke i dhéné pagén mé té larté ndérmjet dy pagave”. Ndérsa, sipas nenit 42/1, pér
nevojat e riorganizimit gjygésor gjyqtarét mund té transferohen edhe né institucionet e parashikuara né nenin
28/1, duke pérfituar pagén e gjyqtarit. Pavarésisht se né kété rast ligji hesht pér sa i pérket dhénies sé pélgimit,

® Ministria e Drejtésisé, Késhilli i Larté i Drejtésisé, Gjykaté Kushtetuese, Gjykaté e Larté, Gjykaté e Apelit,
Prokurori, Shkolla e Magjistraturés

* European Charter on the Statute of Judges shih http://www.judicialcouncil.gov.az/Law/echarte.pdf

> Ibid, http://www.judicialcouncil.gov.az/Law/echarte.pdf



pakica arrin né konkluzionin se ky transferim, sipas kuptimit normativ té dispozités, béhet pa pélgim. Si¢ duket
garté nga krahasimi i kétyre dispozitave, transferimi jashté sistemit gjygésor né rastet e parashikuara nga neni
28/1 éshté i ndryshém nga transferimi jashté sistemit gjyqgésor né rastet e parashikuara nga neni 42/1. Késhtu,
transferimi sipas nenit 28/1 béhet me kérkesé té institucioneve, pélgim té gjyqgtarit dhe duke ofruar njé trajtim
financiar sa paga mé e larté ndérmjet dy pagave. Ndérsa transferimi sipas nenit 42/1 béhet pér arsye té
riorganizimit gjygésor, pa pélgim dhe paga e ofruar éshté sa paga e gjyqtarit. Pra, pakica éshté e mendimit se
nuk mund té béhet njé interpretim pajtues i kétyre dy dispozitave.

11. Pakica ¢mon se transferimi i gjyqtarit né njé pozicion jashté sistemit gjygésor, pa pélgim, sipas
parashikimit t& nenit 42/1 té ligjit nr. 9877/2008, nuk é&shté né pérputhje me Kkérkesat e nenit 147/5 té
Kushtetutés. Duke béré njé interpretim logjik dhe sistematik t& normés kushtetuese, arrihet né pérfundimin se
kjo dispozité parashikon kushtet e transferimit té gjyqtarit vetém brenda sistemit gjyqgésor. Transferimi jashté
sistemit gjygésor, né rastet e riorganizimit, pér t€ gené né harmoni me parimin e palévizshmérisé dhe me
garancité kushtetuese pér pavarésing e gjyqésorit, duhet té béhet me pélgimin e gjyqtarit dhe duhet gé ligji ta
parashikojé kété lloj transferimi si njé mjet té jashtézakonshém sistemimi né kushtet e pamundésisé pér té
sistemuar gjyqtarin brenda sistemit gjygésor. Pér mé tepér, gjyqgtari i transferuar né institucionet jashté
pushtetit gjygésor, té pércaktuara né nenin 28/1 té ligjit nr. 9877/2008, mund té béhet objekt i masave
disiplinore administrative nga ana e titullarit té institucionit, cka do té pérbénte njé ndikim té papérshtatshém,
duke cenuar garancité e pushtetit gjygésor, né kuptim té neneve 7 dhe 145/1 té Kushtetutés. Bazuar mbi
arsyetimin e mésipérm, pakica mbéshtet géndrimin se fjalia “Né kété rast gjygtari mund té transferohet edhe
né institucionet e parashikuara né nenin 28/1 té kétij ligji, duke pérfituar pagesén e gjyqtarit™, né nenin 42/1 té
ligjit nr. 9877/2008, duhej shfugizuar, dhe jo té béhej interpretim pajtues i saj, si¢ éshté shprehur shumica.

12. Né njé gasje krahasuese me sistemin italian, rezulton se né kété té& fundit, pér caktimin e
gjyqtaréve né poste administrative shtetérore, éshté i domosdoshém autorizimi i Késhillit té Larté té Drejtésisé,
gé pérbén njé garanci ligjore, pér arsye se Késhilli i Larté i Drejtésisé vleréson nése funksioni jashté sistemit
gjygésor pérputhet me statusin e gjyqtarit, pra vleréson pérputhshmériné e funksionit me vlerat e pavarésisé
dhe autonomisé tipike té funksionit juridiksional®. Caktimi né njé detyré jashté sistemit gjyqésor, né sistemin
italian, mund té béhet me kérkesé té institucionit dhe vetém me pélgimin e gjyqgtarit, qé jepet né formé té
shkruar, sé bashku me dokumentacionin e nevojshém pér vlerésimin gé do té béjé Késhilli i Larté i Drejtésisé’.
Né rastet kur parashikohet njé transferim i gjyqtarit pa pélgim, pér arsye objektive, legjislatori italian i ka
dhéné gjyqtarit disa garanci ligjore, si vijon: 1) Késhilli i Larté i Drejtésisé éshté i detyruar gé té dégjojé
gjyqtarin gé do té transferohet dhe t& marré né konsideraté memoriet me shkrim gé ai paraget; 2) vendimi
pérfundimtar i transferimit duhet té€ shpjegojé konkretisht pérdorimin e pushtetit diskrecional té ushtruar nga
Késhilli i Larté i Drejtésisé me géllim gé té garantohet pavarésia dhe prestigji i funksionit juridiksional, né
kushtet e mungesés sé pérgjegjésisé sé gjygtarit té interesuar®. Gjykata Kushtetuese Italiane éshté shprehur se
té drejtat e té interesuarit jané pérshtatshmérisht té garantuara me mundésiné qé i éshté dhéné atij té dégjohet
pérpara marrjes sé vendimit pérfundimtar®; 3) vendimi pérfundimtar, si akt administrativ, éshté i ankimueshém
né juridiksionin administrativ pér motive ligjore.

13. Pakica vleréson té mos shprehet né lidhje me shfugizimin e shprehjes “mé té ulét”, né nenin 42/1
té ligjit nr. 9877/2008, duke pasur parasysh se ky pretendim éshté refuzuar nga Gjykata né pérputhje me nenin
74 1€ ligjit nr. 8577, daté 10.2.2000 “Pér organizimin dhe funksionimin e Gjykatés Kushtetuese té Republikés
sé Shqipérisé” (ligji nr. 8577/2000). Pavarésisht nga ky géndrim i mbajtur nga Gjykata, pakica éshté e
mendimit se, né bazé té nenit 73/3 té ligjit nr. 8577/2000, Gjykata mund té ricelte seancén né ményré gé té
mundésohej njé vendimmarrje e saj né kété drejtim.

Anétaré: Bashkim Dedja (kryetar), Sokol Berberi, Petrit Pllogi.

® Circolare sugli incarichi extragiudiziari (Circolare n. P — 19612/2010 del 4 agosto 2010 - Delibera del 29 luglio
2010)

" Circolare n. P- 2766 dell’8 febbraio 2008 del Consiglio Superiore della Magistratura

® Cons. Stato, Sez.IV, 26.4.1985, n.621

° Corte Cost. 19.11.2002, n.457, in Foro 1t.2003, 1, 716, in Dir.Giust. 2002, 43, 42

